
muhitga moslashuviga yordam beradi. Bola uchun qiziqarli jismoniy mashqlar va o‘yinlar bilan 

birgalikda amalga oshiriladigan chiniqtirish tadbirlari emotsional ko‘tarinkilik o‘yg‘otadi, oliy asab 

markazlari funksiyasini oshiradi, ichki organlar ishini va modda almashishini boshqaruvchi vegetativ 

nerv tizimiga yaxshi ta’sir ko‘rsatadi. 

Bolalar muassasalaridan tashqaridagi piyoda sayr va ekskursiyalar bolalar turizmining eng oddiy 

ko‘rinishlaridan biridir. Muayyan maqsadda uyushtiriladigan bu kichik sayrlar bolalar uchun qiziqarli va 

foydalidir. Ular bolalar sog‘ligini mustahkamlashga, jismoniy rivojlanishiga, estetik his-tuyg‘uni 

tarbiyalashga, tabiat bilan muloqotga kirishishga, harakat ko‘nikmalari va jismoniy sifatlarning 

takomillashuviga xizmat qiladi. 

Давронов Нурзод Исмоилович, 

БухДУ, Жисмоний маданият назарияси ва услубиёти кафедраси ўқитувчиси, 
 

ҚАДРИЯТЛИ ЁНДАШУВ АСОСИДА БОШЛАНҒИЧ СИНФ 

ЎҚУВЧИЛАРИДА ЖИСМОНИЙ СИФАТЛАРНИ ТАРБИЯЛАШНИНГ 

ПСИХОЛОГИК ХУСУСИЯТЛАРИ 

 

 

Аннотация: мазкур мақолада қадриятли ёндашув асосида бошланғич синф ўқувчиларида 

жисмоний сифатларни ривожлантиришнинг психологик омиллари ва хусусиятлари ёритилган. 

Калит сўзлар: қадрият, тарбия, жараён, омил, хусусият, руҳият, тафаккур, ирода, 

камолот. 

Аннотация: В данной статье показаны психологические факторы и особенности 

развитие физических качеств у учащихся начальных классов на основе ценностного подхода. 

Ключевые слова: ценност, воспитание, процесс, фактор, свойства, психика, мышление, 

воля,совершенствование. 

Abstract: This article shows the psychological factors and features of the development of physical 

qualities in primary school students based on the value approach. 

Key words: value, upbringing, process, factor, properties, psyche, thinking, will, improve 

 

Мавзунинг долзарблиги: Бугун умумтаълим мактаб ўқувчиларининг таълим-тарбияси ва 

уни амалга ошириш механизмларининг сифатига эътибор бериш, ўқувчиларни миллий ва 

умуминсоний қадриятлар асосида тарбиялаш олдимизда турган асосий масалаларидан бири 

ҳисобланади. 

Ҳар томонлама баркамол, жисмонан соғлом, маънан етук, мустақил фикрловчи шахсларни 

тарбиялашда бошланғич синфларда бериладиган таълим ва тарбиянинг роли беқиёсдир. Чунки, 

ўқувчи оладиган билим, кўникма ва малакаларга пойдевор худди шу бошланғич синфларда 

қўйилади. Мактабга бориш, бола ҳаётида янги ёш даврига асос солади ва унга янги бир дунёни 

очиб беради. Бола 1-синфга ўқишга келиши билан таълим жараёни таъсирида ундаги барча 

билиш жараёнларининг қайта қурилиши амалга ошади ва у катталарга хос хислатларни 

ўзлаштира бошлайди.  

Энди бола ўзидан янги психологик сифатларни талаб қилувчи ва ўзи учун бутунлай янги 

бўлган фаолиятларга ҳамда шахслараро муносабатлар тизимига кириша бошлайди. Мактаб 

таълимининг дастлабки кунидан бошлабоқ кичик мактаб ёшидаги ўқувчининг психик ўсишини 

ҳаракатга келтирадиган турли зиддият, қарама-қаршиликлар, ички ихтилофлар вужудга келади.  

Булар замирида ўқувчи шахси, унинг билиш жараёнларига нисбатан ўқув фаолияти, 

ўқитувчи томонидан қўйилаётган талаблар билан боланинг психик камолот даражаси ва ундаги 

мавжуд инсоний фазилатлари ўртасидаги қарама-қаршиликлар ётади. Талабларнинг тобора 

ортиши боланинг психик жиҳатдан тўхтовсиз ўсишини тақозо этади ва шу жараённинг узлуксиз 

ҳаракати натижасида инсоннинг камолоти амалга ошади1. 

Кичик мактаб ёшидаги болаларнинг билишга нисбатан қизиқишларининг ортишида ўйин 

машғулотлари муҳим аҳамият касб этади.  

Ўйин орқали ўқувчиларда билишга нисбатан қизиқиш, эҳтиёж ва уларнинг негизида ўқиш 

мотивлари таркиб топади. Болалар билан ташкил қилинадиган ўйин ва машғулотлар уларнинг ёш 

ва индивидуал хусусиятларини ҳисобга олган ҳолда ташкил этилиши ва билиш жараёнларини 

ривожлантиришга қаратилиши лозим. Бу ёш даврига келиб болаларда ўйин фаолияти ҳам ўзига 

хос характер касб этиб боради. Улар анча такомиллашиб, ривожлантирувчи ўйинларга айланади2. 

Уларнинг мазмуни янги ўзлаштирилаётган ҳаётий тажриба, билимлар ҳисобига ўзгариб боради. 

Боланинг индивидуал ўйинчоқлари конструктив характер касб этиб, энди бола улар билан ўйнаш 

жараёнида мактабда ўзлаштирган янги, айниқса табиий фанлар, атрофимиздаги олам, меҳнат 

дарсларида олган билимларидан кенг фойдалана бошлайди.  

Болаларнинг гуруҳ, жамоа бўлиб ўйнайдиган ўйинлари ҳам интеллектуаллашиб боради. 

Шунинг учун ҳам бу даврда кичик мактаб ёшидаги болалар, мактабда ҳам уйда, ҳам етарлича 

ривожлантирувчи ўйинларни ўйнаш учун етарлича вақтга эга бўлишлари ўта муҳим аҳамиятга 

эга. Бу даврда ўйин фаолияти етакчи фаолият сифатида бола учун ўқиш фаолиятидан кейинги 

иккинчи ўринни эгаллаган бўлади ва унинг ривожланишида ҳал қилувчи роль ўйнайди. 

Бошланғич синфларда болаларни ўқитиш жараёнида ҳам ўйинлардан фойдаланилади, бу ўйинлар 

ўқиш-ўқитиш вазифалари билан боғлаган ҳолда олиб борилади3. 

Мустақиллик йилларида мамлакатимизда ижтимоий ҳаётнинг турли жабҳаларида, хусусан, 

спорт соҳасида ҳам кескин ижобий ўзгаришлар содир бўла бошлади. Айниқса, юртбошимиз 

томонидан спорт соҳасини ривожлантиришга алоҳида аҳамият қаратилди. Бу бежиз эмас, албатта. 

Спорт - соғлом муҳитни яратишда, баркамол шахс, ёш авлодни ҳар томонлама жисмонан, руҳан 

ва маънан камол топтиришда ҳал қилувчи кучга эга. Сабаби, биз тараққиёт сари бораётган 

эканмиз, ҳали йўлимизда ечилиши керак бўлган турли психологик ва ижтимоий-психологик 

муаммолар талайгина. Масалан, шу кунларда ҳаёт талаби ва тарбия услублари ўртасида 

қандайдир заифлик, психологик бўшлиқ мавжуд. Бинобарин, мана шу бўшлиқни тўлдириш учун 

халқимизнинг бебаҳо анъаналари, менталитети, этнопсихологияси, ноёб қадриятларидан 

ҳисобланмиш халқ ҳаракатли ўйинлари жисмоний тарбия машғулотларида муҳим ўрин тутади. 

Тараққиётнинг турли босқичларида катта авлод вакиллари ўз тўплаган билим ва 

тажрибаларини, севимли машғулотига бўлган муносабатини ёшларга тинмай ўргатиб, тадрижий 

боғланишни вужудга келтирди. Натижада ёшларда жисмоний тарбияга бўлган мотивация, 

эҳтиёж, интилиш кучайиб, бу ҳол одатий бўлиб борган. Агар халқ ҳаракатли ўйинларини 

синчиклаб ўрганадиган ва уларнинг ҳар бирини кўриб, танишадиган бўлсак, ёш авлод 

вакилларини ҳар томонлама жисмонан ва руҳан бақувват, соғлом этиб тарбиялашда нақадар катта 

маънавий-психологик кучга эга эканлигини кузатамиз. Демак, ёшларни жисмоний тарбиялаш 

жараёнида халқ ҳаракатли ўйинларининг кенг имкониятлари мавжуд бўлиб, улардан ўз ўрнида, 

самарали фойдаланилса, ўйинларнинг ижобий психологик таъсирчанлиги ҳам ошади. Шундай 

қилиб, халқ яратган ҳаракатли ўйинлар меҳнат, миллий психология, турмуш тарзи, атроф-муҳит 

табиати, экологияси, халқнинг маданий мероси, анъаналари, урф-одатлари, этнопсихологик 

хусусиятлари, умуминсоний қадриятлари билан бирикиб, ажойиб мутаносибликни ҳосил қилади. 

                                                             
1 Ғозиев Э. Онтогенез психологияси: назарий экспериментал таҳлил. – Т.: «Ношир», 2010. -141-б. 
2   Давлетшин М.Г., Дўстмухаммедова Ш.А. ва бошқалар. Ёш даврлари ва педагогик психология. Ўқув қўлланма. – 

Т., 2009. 
3 Ёш даврлари ва педагогик психологиядан практикум. / А.И.Шчербаков таҳрири остида. – Т.: «Ўқитувчи» 1991. -

122-б 

Ўзбек халқ ўйинларининг ижтимоий-психологик жиҳатларини ўрганиш, тадқиқ қилиш ва 

ёшларни тарбиялаш амалиётига жорий қилиш ўз қадриятларимиз, маданиятимиз ва маънавий 

бойликларимизнинг юксакликка кўтарилишида асосий воситалардан бири ҳисобланади. 

Бошланғич синф ўқувчиларида эмоционал ҳолатни бошқариш ва диққатни фаоллаштириш 

учун ҳаракатли ўйинлардан фойдаланиш жуда яхши самара беради. Чарчаш, диққат турғунлиги 

ёки бардошлиликнинг бузилишининг олдини олиш мақсадида бир хил характердаги машқлардан 

ёки юксак меъёрлардан келиб чиқиб, машғулотлар таркибига ҳаракатли ўйинлар киритиш 

шуғулланувчилар иш қобилиятини нормаллаштиради. 

Техник ҳаракатни эгаллаш жараёни сифати жисмоний хусусиятни тарбиялаш бевосита 

болалар кайфиятига, уни қизиқишига боғлиқ. Ўйинчиларда салбий ҳислар юзага келиши, 

машғулот фойдали иш коэффициентини бирмунча пасайтиради. Ҳаракат таркиби, ритми ва 

характери бўйича турлича машқни мушак фаолиятидан фарқли, мураккаб бўлмаган ўйиннинг 

киритилиши шуғулланувчиларда ижобий кайфият ҳосил қилишга хизмат қилади. Бир фаолият 

туридан иккинчисига ўтишда, мусобақалашиш элементи, ўйинда ҳаракатни эркин танлаш фаол 

дам олишдан кейин машғулотни жадал давом эттириш учун “иккинчи нафас” очилишига 

имконият беради. 

 

 
1-расм. Қадриятли ёндашув асосида жисмоний сифатларни ривожлантиришнинг 

психологик хусусиятлари. 

Машғулот жараёнида ўйиндан онгли тарзда фойдаланиш машғулот цикли давомида унга 

бўлган қизиқишни сақлаб қолади. Эътиборни фаоллаштириш ва кечинмаларни ошириш учун 

қўлланиладиган ўйинлар, одатда жисмоний зўриқиш, низолар ёки жанжалсиз кечади. Муҳими, 

машғулотга ўйинни киритиш вақтини тўғри аниқлаш. Айрим ҳолларда яхши кайфиятни сақлаб 

қолиш учун ўйинни машғулотнинг якуний қисмига ёки чигилёзди машқларига қўшиш мумкин. 

Бироқ машғулот ўртасида режалаштирилмаган ўйин ўтказса ҳам бўлади. Шу мақсадда, қуйидаги: 

“Тақиқланган ҳаракат”, “Тик тур”, “Иккита стул ва арғамчи”, “Кун ва тун”, “Қоровуллар ва 

қидирувчилар”, “Учинчиси ортиқча”, “Қармоқчи”, “Қалъа ҳимояси”, “Бўш ўрин”, “Тўп қўшнига”, 

“Қувлашмачоқ”, “Оқ теракми, кўк терак” ўйинлар тавсия қилинади. Албатта, ўйин материаллари 

арсеналини чегаралаб бўлмайди, чунки улар шуғулланувчилар диққат эътиборини бир жойга 

тўплаб, машғулотни ташкиллаштиришга ёрдам беради. Юқорида номи келтирилган ўйинлар 

муайян вазифани кўпроқ ҳал этишга йўналтирилади (ҳис-туйғуси ҳаётий фаолиятини, диққат-

эътиборни фаоллаштиради ва ҳ.к.). Ҳар бир ўйин кўп, ёки оз шуғулланувчиларга комплекс таъсир 

кўрсатишини ҳам ёдда тутиш лозим. 

Хулоса қилиб айтганда, кичик мактаб ёши даври шахс шаклланишида муҳим аҳамият касб 

этади. Мазкур даврнинг характерли белгилари шундан иборатки, бунда шахс сифатлари, характер 

хислатлари, билишга қизиқиш, шахслараро муносабатларнинг таркиб топишига таянч нуқта 

вазифасини ўтайди. Бу даврда болани ортиқча жисмоний зўриқишсиз ўқишга, диққат-эътиборли 

бўлишга ўргатиб бориш лозим. Бунинг учун оилада ҳам, мактабда ҳам бола билан олиб 

бориладиган таълим жараёнининг имкон қадар қизиқарли бўлишига эришиш лозим. Бу борада 

ўқитувчилар, психолог ва ота-оналарнинг биргаликдаги саъй-ҳаракати боланинг ўзига нисбатан 

ишончини ортишига олиб келиш билан бир қаторда, уни мактабда муваффақиятли ўқишини 

таъминлаши ва таълим жараёнидаги қийинчиликларни енгишда ёрдам бериши мумкин. 

Адабиётлар: 

1. Баротов Ш.Р. Таълимда психологик хизмат асослари (Монография). - Т., 1999. - 88 б. 

2. Расулев А.Т., Пулатов А.А., Қосимова М.У. Ўзбек халқ ўйинлари уларнинг таснифи ва 

тавсифи. //Ўқув қўлланма. - Тошкент. 1996 

3. Умумтаълим мактабларида ўқувчилар билан ўзбек миллий ҳаракатли ўйинларни ўтказишда 

маънавий тарбиянинг ўрни. Методик қўлланма / К.Зарипов таҳрири остида. - Тошкент- 2003. 

4. Давронов Н. И. «Авеста» как ценность и источник по физическому воспитанию молодежи 

//Педагогическое образование и наука. – 2020. – №. 1. – С. 87-91. 

5. Davronov N. I. DEVELOPMENT OF PHYSICAL QUALITIES OF CHILDREN IN THE 

HERITAGE OF OUR ANCESTORS //European Journal of Research and Reflection in Educational 

Sciences Vol. – 2020. – Т. 8. – №. 3. 

 

 

 

Нарзикулова Дилноза Хашимжановна, 

Навоий давлат педагогика институти  

доценти (PhD), 

 

ОИЛАДА НИЗОЛАРНИНГ ЯРАТУВЧАНЛИК ВА БУЗҒУНЧИЛИК 

ХУСУСИЯТЛАРИНИ БАРТАРАФ ЭТИШНИНГ ПСИХОЛОГИК 

ЖИҲАТЛАРИ 

 

 

Аннотация: Мақолада оилада низоларнинг яратувчанлик ва бузғунчилик хусусиятларини 

бартараф этишнинг психологик жиҳатлари илмий назарий жиҳатдан ёритиб берилган. 

Шунингдек, оилада инсонлараро зиддиятли муносабатларда учраб турадиган баъзи салбий 

ҳолатлар, уларни бартараф этиш йўллари, педагогик-психологик имкониятлари очиб берилган.  

Калит сўзлар: оилавий низо, оилавий муносабатлар, оилавий низоларнинг яратувчанлик ва 

бузғунчилиги, зиддиятлар, имкониятлар, зўравонлик, агрессия.  

Аннотация: Научно и теоретически освещены психологические аспекты преодоления 

творческих и деструктивных особенностей конфликта в семье. В статье также раскрываются 

некоторые негативные стороны конфликта в семье, способы их преодоления, педагогические и 

психологические возможности 

Ключевые слова: семейный конфликт, семейные отношения, творчество и разрушение 

семейных конфликтов, конфликты, возможности, насилие, агрессия. 

Abstract: The psychological aspects of overcoming the creative and destructive features of the 

conflict in the family are scientifically and theoretically highlighted. The article also reveals some of the 

negative aspects of the conflict in the family, ways to overcome them, pedagogical and psychological 

opportunities. 

Key words: family conflict, family relations, creativity and destruction of family conflicts, conflicts, 

opportunities, violence, aggression. 

 

Мавзунинг долзарблиги: Конфликт, низо нима ва у одамлар ўртасида қандай намоён 

бўлади, деган саволга кўпчилик, низо бу – одамларнинг уришиши, жанжаллашиши, куч ишлатиб, 

бир-бири билан жанг қилиш, сўз айтишиш, бировларни айблаш, сўкиниш, ғазабланиш, жаҳл 

билан гаплашиш, кесатиш, бировларни уриб-туртиш, дўқ қилиш, қўрқитишга уриниш, уларга 

таҳдид қилиш, пичинг билан гапириш, тўғри сўзлар мазмунини бузиб талқин қилиш, 

бировларнинг орқасидан гапириш, қасд қилиш, бировларга жисмоний зўравонлик ўтказиш, 

зўрлаш, шантаж, бировларни оёғидан чалиш, камситиш, одамлар устидан кулиш, гуруҳ-гуруҳ 


